KENYATAAN MEDIA

KEMENTERIAN EKONOMI
JABATAN PERANGKAAN MALAYSIA

Blok Cé & C7, Kompleks C,

Pusat Pentadbiran Kerajaan Persekutuan, Presint 1,
62514, Wilayah Persekutuan Putrajaya

No. Telefon :03 - 8090 4681

KENYATAAN MEDIA
BAGI STATISTIK PERDAGANGAN MALAYSIA MENGIKUT NEGERI 2025

INDEKS KETERBUKAAN PERDAGANGAN (IKP) MALAYSIA BAGI TAHUN
2024 MENINGKAT KEPADA 149.0 DENGAN PULAU PINANG DAN JOHOR
MASING-MASING MEREKODKAN IKP TERTINGGI DENGAN
NILAI INDEKS 542.6 DAN 326.8 PADA TAHUN 2023

PUTRAJAYA, 16 JUN 2025 — Jabatan Perangkaan Malaysia (DOSM) melaporkan mengenai
keluaran STATISTIK PERDAGANGAN MALAYSIA MENGIKUT NEGERI 2025 bagi tahun
rujukan 2024 yang mencatatkan jumlah perdagangan Malaysia bernilai RM2.9 trilion pada
tahun 2024 dengan nilai eksport RM1.5 trilion dan import bernilai RM1.4 trilion. Lima (5) negeri
iaitu Pulau Pinang, Selangor, Johor, W.P. Kuala Lumpur dan Sarawak mencatatkan
sumbangan 81.6 peratus daripada jumlah perdagangan pada tahun 2024. Statistik
Perdagangan Malaysia Mengikut Negeri telah diterbitkan buat julung kali dalam 15 siri

penerbitan bagi setiap negeri di Malaysia.

Ketua Perangkawan Malaysia, Dato' Sri Dr. Mohd Uzir Mahidin menjelaskan indeks
keterbukaan perdagangan bagi tahun 2024 telah direkodkan pada 149.0 berbanding
144.6 pada tahun sebelumnya. Indeks keterbukaan perdagangan mengukur kebergantungan
perdagangan antarabangsa bagi barangan terhadap ekonomi. Indeks ini boleh digunakan
untuk menilai kepentingan perdagangan terhadap ekonomi di peringkat nasional dan negeri.
Pada tahun 2023, empat (4) negeri mencatatkan indeks yang lebih tinggi berbanding paras
nasional iaitu Pulau Pinang 542.6 (2022: 626.9), Johor 326.8 (2022: 367.4),
W.P. Labuan 229.3 (2022:336.9) dan Kedah 220.1 (2022: 227.7). Sementara itu, indeks



keterbukaan perdagangan mengikut negeri untuk tahun 2024 masih dalam peringkat
penyusunan data Keluaran Dalam Negeri Kasar (KDNK) mengikut negeri dan akan diterbitkan

dalam keluaran berikutnya (Jadual 1).

Mengulas prestasi perdagangan keseluruhan bagi tahun 2024, Dato' Sri Dr. Mohd Uzir
Mahidin berkata prestasi eksport mengikut negeri menunjukkan eksport pada tahun 2024
bernilai RM1.5 trilion, meningkat sebanyak 5.7 peratus berbanding tahun sebelumnya.
Peningkatan eksport dipengaruhi oleh eksport yang lebih tinggi di kebanyakan negeri iaitu
Pulau Pinang (+RM61.7 bilion), Johor (+RM28.3 bilion), Selangor (+RM28.0 bilion),
Perak (+RM10.8 bilion), Terengganu (+RM6.4 bilion), Sarawak (+RM4.4 bilion),
Kedah (+RM1.8 bilion), Pahang (+RM1.0 bilion), Melaka (+RM457.5 juta),
Kelantan (+RM311.4 juta) dan Negeri Sembilan (+RM272.1 juta). Walau bagaimanapun,
eksport menurun di Sabah (-RM59.3 bilion), W.P. Kuala Lumpur (-RM3.4 bilion),
W.P. Labuan (-RM896.4 juta) dan Perlis (-RM112.8 juta).

Pulau Pinang kekal sebagai pengeksport utama dengan sumbangan 32.8 peratus, diikuti oleh
Johor (20.3%), Selangor (17.6%), Sarawak (7.7%) dan W.P. Kuala Lumpur (4.3%).
Pengukuhan eksport disokong oleh produk litar elektronik bersepadu terutamanya di
Pulau Pinang dan Selangor. Selain itu, keluaran petroleum bertapis merupakan penyumbang
utama eksport di Johor, manakala gas asli cecair (LNG) merupakan penyumbang utama di

Sarawak.

Beralih kepada prestasi import mengikut negeri, Dato' Sri Dr. Mohd Uzir Mahidin
memaklumkan import pada tahun 2024 mencatatkan peningkatan sebanyak 13.2 peratus
atau RM159.8 bilion berbanding tahun sebelumnya. Peningkatan import dipengaruhi oleh
import yang lebih tinggi di kebanyakan negeri iaitu Pulau Pinang (+RMS53.1 bilion),
Johor (+RM52.5 bilion), Selangor (+RM51.3 bilion), Kedah (+RM23.7 bilion),
W.P. Kuala Lumpur (+RM21.5 bilion), Negeri Sembilan (+RM3.1 bilion),
Melaka (+RM2.5 bilion), Perak (+RM2.4 bilion), Pahang (+RM1.4 bilion),
Terengganu (+RM1.4 bilion), W.P. Labuan (+RM626.2 juta), Kelantan (+RM486.2 juta)
dan Perlis (+RM438.0 juta). Walau bagaimanapun, import menurun di
Sabah (-RM57.1 bilion) dan Sarawak (-RM619.5 juta).

Selangor terus mendominasi import Malaysia dengan sumbangan 26.0 peratus, diikuti oleh
Johor (23.0%), Pulau Pinang (21.4%), W.P. Kuala Lumpur (7.7%) dan Kedah (6.1%). Import



yang tinggi dicatatkan di Selangor disumbangkan oleh barangan elektrik dan elektronik yang
lain. Di samping itu, keluaran petroleum bertapis merupakan penyumbang utama import di
Johor, manakala litar elektronik bersepadu merupakan penyumbang utama import di
Pulau Pinang dan Kedah. Selain itu, kelengkapan telekomunikasi, alat ganti dan aksesori

merupakan produk utama import di W.P. Kuala Lumpur.

Siri data statistik perdagangan antarabangsa berkaitan eksport dan import barangan di
peringkat negeri dengan seluruh dunia dalam penerbitan ini meliputi tempoh dari
tahun 2019 hingga 2024. Penerbitan ini juga menyediakan statistik terperinci bagi setiap
negeri mengikut komoditi utama, destinasi eksport dan negara asal, seksyen barangan,

kumpulan ekonomi dan jenis perdagangan.

Statistik komprehensif Perdagangan Malaysia mengikut Negeri 2025 dihasilkan dari modul
Trade Enterprise Characteristics (TEC), iaitu salah satu inisiatif Jabatan di bawah Statistics
Big Data Analytics (STATSBDA). TEC mengintegrasikan dua domain statistik yang berbeza
iaitu pangkalan data perdagangan barangan antarabangsa dan Malaysia Statistical Business
Register (MSBR). Statistik ini memberikan maklumat penting kepada penggubal dasar untuk
merangka perancangan strategik bagi negeri-negeri yang terlibat dalam perdagangan

antarabangsa.

Kepengerusian ASEAN-Malaysia 2025: Jabatan Perangkaan Malaysia (DOSM) akan
mempengerusikan Jawatankuasa Sistem Statistik Komuniti ASEAN Ke-15 (ACSS15) yang
bertujuan untuk memperkukuh kerjasama statistik ke arah pembangunan serantau yang

mampan.

Malaysia buat julung kalinya telah menduduki tangga pertama (1) di peringkat global dalam
laporan dwi-tahunan Open Data Inventory (ODIN) 2024/25 yang dikeluarkan oleh
Open Data Watch (ODW), mengatasi 198 negara lain. Pencapaian ini merupakan lonjakan
ketara daripada kedudukan ke-67 dalam penilaian ODIN 2022/23.

Kerajaan Malaysia telah mengisytiharkan 20 Oktober sebagai Hari Statistik Negara
(MyStats Day), dengan tema 'Statistik Nadi Kehidupan.' Sementara itu, Hari Statistik Dunia
Keempat akan disambut pada 20 Oktober 2025 dengan tema 'Driving Change with Quality
Statistics and Data for Everyone'.



OpenDOSM NextGen adalah medium yang menyediakan katalog data dan visualisasi bagi
memudahkan pengguna menganalisis pelbagai data dan boleh diakses melalui portal

https://open.dosm.gov.my.

Paparan 1: Statistik Perdagangan Malaysia Mengikut Negeri, 2024

Paparan 2: Tiga Produk Eksport dan Import Tertinggi Mengikut Negeri, 2024

STATISTIK PERDAGANGAN MALAYSIA MENGIKUT NEGERI

Paparan 3: Tiga Destinasi Eksport dan Negara Asal Tertinggi Mengikut Negeri, 2024

Paparan 4: Tiga Seksyen Barangan Eksport dan Import Tertinggi Mengikut Negeri, 2024

6 RM18,655]uta (16.0%)
L 4 RNAT,222juta (14.8%)

5 RM16,081 juta (24.8%)
3 RN15,367 juta (23.8%)
7 RW11,009juta (17.0%)

3 RM3,767juta (51.6%)
5 RM2,098]uta (28.7%)
6 RM1193juta (16.3%)

7 RW6,683juta (22.2%)
5 RMB,047 juta (20.1%)
2 RM5383juta (17.9%)

7 RM40,003juta (37.9%)
8 RW16.272]uta (15.4%)
3 RWN3,687 juta (13.0%)

T RM1,365 juta (38.8%)
6 RM705uta (20.1%)
2 RME3S juta (18:1%)

Nota:

0 Makanan dan binatang hidup 3 Bahan api galian, pelincir dan bahan berkaitan 6 Barang-barang keluaran kilang mengikut jenis bahan
T Jentera & kelengkapan pengangkutan
8 Pelbagai barang keluaran kilang

Q Urus niaga dan barangan yang tidak dikelaskan dimana-mana

1 Minuman dan tembakau 4 Minyak, lemak dan minyak tepu binatang dan sayuran

2 Bahan mentah, tidak boleh dimakan, kecuali 5 Bahan kimia dan keluaran berkaitan, t.tt.

\ bahan api

Sumber: Statistik Perdagangan Malaysia Mengikut Negeri 2025, Jabatan Perangkaan Malaysia (DOSM)

Jadual 1: Indeks Keterbukaan Perdagangan Mengikut Negeri, 2022 — 2024

Negeri Indeks Keterbukaan Perdagangan
2022 2023 2024

Malaysia 158.4 144.6 149.0

Johor 367.4 326.8 n.a.
Kedah 227.7 220.1 n.a.
Kelantan 19.3 20.6 n.a.
Melaka 145.8 127.7 n.a.
Negeri Sembilan 124.9 112.2 n.a.
Pahang 75.8 75.0 n.a.
Perak 79.3 70.1 n.a.
Perlis 45.5 39.6 n.a.
Pulau Pinang 626.9 542.6 n.a.
Sabah 48.2 37.1 n.a.
Sarawak 82.5 78.4 n.a.
Selangor 143.8 127.7 n.a.
Terengganu 61.4 60.5 n.a.
W.P. Kuala Lumpur 57.8 56.9 n.a.
W.P. Labuan 336.9 229.3 n.a.

Nota:

Ketersediaan data Keluaran Dalam Negeri Kasar (KDNK) mengikut negeri adalah sehingga tahun
2023 dan tertakluk kepada pindaan dalam keluaran berikutnya.

Dikeluarkan oleh:

PEJABAT KETUA PERANGKAWAN
JABATAN PERANGKAAN MALAYSIA
16 JUN 2025

